Kitba ta Pawlu Aquilina

Hemm triq twila, kemxejn dejqa u dritta, ghalkemm isserrep xi ftit, li minn wara I-
istatwa tal-Madonna ta’ I-Assunta ta’ Hal Xluq, fuq il-lemin, tiehu dritt ghall-Knisja tal-
Madonna tal-Providenza f’Hal Kbir ta’ l-imghoddi. Din it-triq kienet bhal holga li torbot
ir-rahal ta’ Hal Xluq ma’ dak ta’ Hal Kbir, bid-devozzjonijiet Marjani, ix-xoghol tar-
raba’, iz-zwigijiet u 1-familji li kienu jghammru fihom u fl-inhawi ta’ madwarhom. Isem
din it-triq kont inhobbu sa minn ¢kuniti — it-Triq tax-Xama’ — isem li kien u ghadu

jaffaxxinani bit-tifsira li jistor fih!

Min taha dan l-isem? Ghaliex tahulha?
Haga minn ewl id-dinja, dan l-isem tawulha
missirijietna jew xi hadd minnhom, imma
ghaliex hija l-akbar mistogsija li dejjem habbilt
mohhi biex xi hadd iwegibha jew inkella
nisthajjel jien it-twegiba taghha. U meta
wiehed jisthajjel, jidhol fis-saltna tal-holm, kif
grali jien kemm-il darba fit-tiftix tat-tifsira ta’
dan I-imbierek isem — it-Triq tax-Xama’.

Jekk tixtieq taqsam mieghi din il-holma,
merhba bik!. .

Fl-imghoddi, bil-bosta aktar mil-lum, ir-
raba’ ta’ madwar Hal Kbir u Hal Xluq kien
jigbdek bi gmielu. Kien jinhadem aktar u kien
jitqalleb u jiddemmel kif titlob is-sengha; ghal

min jithimni kien jinghazaq bil-bank. Din il-
hidma liezma kienet taghti l-isbah u l-aqwa
weuh li kien jixirgilhom jidhru fuq I-imwejjed
ghall-wirja ta’ I-Imnarja fil-Buskett. Minbarra
l-pastard u I-kabocc¢i, il-basal u l-patata, it-
tadam u hxejjex ohra ta’ I-ikel, kien isir [-aqgwa
frott, bhal hawh, tuffieh, dulliegh u bettieh.
Ma’ dawn u fi zmienhom kienu jitkabbru s-
silla, il-qamh u x-xghir, il-gulbiena, iz-zozfa,
il-kemmun, il-ful u ¢-¢icri. Biex izejnu l-hitan
tas-sejjieh jew l-irkejjen ta’ kull ghalqa kienu
jitkabbru s-sigar tat-tin u tal-bajtar ta’ San
Gwan u dak tax-xewk, biex ma nsemmux ukoll
is-sigar tat-tut li kienu joghlew u jidhru minn
kullimkien. U xi nghidu mbaghad ghall-hbula

ta’ raba’ tad-dwieli fix-xhur

et

Trig li twassal ghal qu;]frovideizza

tas-sajf!

IZidu jkattru dan is-seher ta’
gmiel in-natura kien hemm il-
bilbla tghanni minghajr ma
| tintlemah fil-gholi u l-uriezaq
ma’ l-art, mohbija taht is-sigar
| baxxi tat-tadam, taht xi
munzell jew taht xi gharma jew
qatet tat-tiben niexef. L-
annimali fir-raba’ kellhom il-
¢miel taghhom ukoll; il-
| bhejjem tax-xoghol: zwiemel,
| bghula, hmir, baqar, kollha
kienu jaghtu sehemhom, skond

iz-zmien, ix-xoghol
u l-istagun li jkun. II-
kelb ta’ 1-ghassa fuq il-
bejt jew is-setah tar-
razzett, in-nghag jirghu
f’xi wied jew art moxa
jew f’ghelieqi qasbija,
kollha kienu jzidu
jsebbhu dan il-presepju
haj, sajf u xitwa, sena
wara l-ohra, fil-medda
ta’ bosta u bosta snin.

Dawn il-pinzellati li
hihom fissirt u ridt
nuri I-gmiel ta’ dawn &8
in-nahat tal-kampanja

Il-Knisja ta’ Hal Xlug

Madonna, Omm Alla. U
f’din 1-Omm kellhom
ukoll tama u fidi
gawwija; kienet
torbothom b’rabta li ma
tinhall qatt; kienet
ghamlithom qalb wahda,
thabbat l-istess tahbita,
tohlom, tixxennaq u
titlob 1-istess haga.
~ | Ghalhekk, meta din il-

| qalb hasset 1-ghafsa tal-
ghaks izzid trossha sena
wara l-ohra, inxtehtu
| lkoll f’hogor din I-Omm

| hanina. U talbu b’herqa

taghna, kienu, ghadhom u Jlbqghul -holma
tieghi ghal ghomri. U ghalhekk, sikwit
nohlomhom, ghax hafna minnhom
ghexthom u saru bi¢¢a minni.

Imma n-natura, kif ghallmitna l-esperjenza,
titqalleb u tqalleb. "Il min ma tqallibx? U hekk
gara maz-zmien lil din il-benniena ta’ raba’
sabih u ghammieli ta’ bejn Hal Kbir u Hal
Xlug. Sena wara l-ohra, ix-xita bdiet dejjem
tnaqqas. Il-gwiebi u l-bjar bdew ma jlahhqux
ma’ 1-ghatx ta’ l-art. X’tiswa l-hidma ta’
dirghajn il-bidwi minghajr ilma biex isaqqi 1-
mizergha, il-mixtla, is-sigar u dak kollu li
jehtieg l-ilma biex jitwieled, jghix, jikber u
jaghti I-frott?

Din id-dehra kerha 1i ha r-raba’ bin-nuqqas
ta’ ilma nikktet bis-shih lill-bdiewa. L-ucuh
bdew inaqqsu mill-kwalita li kienu jaghtu qabel,
wagqt li I-gbiela riedet tithallas xorta wahda meta
tasal Santa Marija jew il-Milied. Il-familja
riedet tiekol, u ma kinux familji zghar, ilkoll bi
tmienja jew b’ghaxart itfal u b’aktar ukoll. Bil-
mod il-mod beda jinbet il-qtigh il-qalb li
ddakkar minn dik ix-xeghta f’sider il-bdiewa
felhana ta’ Hal kbir u ta’ Hal Xluq. Imma din
id-dakra ma sabitx art fihom ghax kienu nies
ta’ tama u ta’ fidi gawwija f”Alla.

Il-knejjes taghhom, dik ta’ Hal Kbir u I-ohra
ta’ Hal Xluq, kienu t-tnejn iddedikati lill-

liema bhala mhux biss fi djarhom imzejna bix-
xbiha gaddisa, imma wkoll fiz-zewg knejjes
taghhom fejn din I-Omm kienet is-Sultana ta’
galbhom u ta’ mhabbithom shiha.

Ma waqfux s’hawn. Riedu, flimkien
igabbdu huggiega kbira ta’ mhabba; riedu

jghaqqdu z-zewg irhula taghhom flimkien biex

id-demm ta’ naha jghaddi u jithallat mad-
demm tan-naha l-ohra. U rnexxielhom! Bis-
sahha tat-Triq tax-Xama’!

Ma kienx ghadu jisimha hekk dan iz-zmien
tan-nixfa I-kbira. Gara, imma, li ghal bosta
drabi u ta’ kull lejla, hekk kif ix-xemx tkun
ghabet wara s-Salib tal-Gholja u tinheba wara
l-gholjiet tal-Girgenti u tal-Buskett, mill-knisja
ta’ Hal Xluq kienet tohrog purcissjoni li tofroq
il-gemgha kbira ta’ nies fil-misrah ta’
quddiemha, migbura mir-rziezet kollha tal-qrib
u tal-boghod, ta’ rgiel u nisa u tfal u l-kotra
tax-xjuh tar-rahal, lkoll bix-xama’ tixghel
f’idejhom, u f’pellegrinagg ta’ talb imqgangal,
ilkoll iterrqu ghall-Knisja tal-Madonna ta’ Hal
Kbir. Xi kliem sabih ta’ talb kienu jJdommu u
jtennu b’lehen gholi matul it-triq kollha! Kien
jisboq fuq kollox id-damm tar-ruzarju u lI-kant
helu tal-litanija tal-Madonna u, ta’ sikwit, il-
kant tas-Salve Regina, kollox hiereg ibagbaq
mill-qalb wisq aktar milli mill-fomm.

Is-serbut twil ta’ pellegrini, ilkoll bix-xama’
tixghel f’idejhom, li kien jimla it-triq twila li
sserrep wagqt li tigbed dritt ghall-Knisja ta’ Hal
Kbir, kien fih dehra li ssahhrek: xmara ta’ nar
flok ilma tant mixtieq, miexja tittallab hniena
minn ghand dik I-Omm li dejjem semghet it-
talb hergan ta’ wliedha. U x’hin tasal
quddiemha, quddiem ix-xbiha ghaziza u
meqjuma taghha fuq l-altar tal-Knisja ta’ Hal
Kbir, is-seher ta’ dan il-gmiel kollu kien
jinbidel f’bi¢¢a genna li waqghet mis-sema,
kif fis-sewwa ghannieha, hafna u hafna snin
wara, wiehed patri-poeta.

Din id-dehra tal-genna kienet ittenni ruhha
min-nies gwejda ta’ Hal Kbir, lejn il-Knisja tal-
Madonna ta’ Hal Xluq. Xejn anqas minnhom
fil-hegga u fit-talb u l-ghana taghhom lill-
Madonna, il-hsieb taghhom it-tnejn kien

wiehed: li jitolbu lil Marija, Omm ta’ kulhadd,
tidhol ghalihom u taqlghalhom il-grazzja tax-
xita hanina fuq ir-raba’ u 1-ghelejjel taghhom.

It-triq wahdanija kienet tghagqadhom. 1z-
zewgt itruf taghha kienu jwasslu ghand I-istess
Omm taghhom it-tnejn. Imxewha flimkien.
Kisru d-dlam ta’ hafna ljieli ta’ talb bid-dawl
tax-xama’ u t-triq iddawlet! M’ghadhiex aktar
trig bla isem. Sar jisimha t-Triq tax-xama’,
minn dakinhar stess li s-sema fetah 1-ghejun
tal-hniena u saqqa bil-hlewwa I-ucuh kollha
tar-raba’, mela - bjar u I-gwiebi, ferrah it-tajr
u l-bhejjem u serrah u ferrah il-qalb ta’ kull
bidwi ta’ Hal Kbir u ta’ Hal Xlugq.

Din holma tieghi? Dan sthajjil? Din
leggenda? Hija bi¢ca minnhom it-tlieta.

Hija t-tifsira tieghi ta’ dak li tfisser ghalija
t-Triq tax-Xama’.

Jekk ghogbok tilga’ l-merhba tieghi, li tajtek fil-bidu, u gsamt mieghi din il-holma,
nixtieqgek tithenna u tkun kburi bhali bin-nies ta’ Hal Kbir u ta’ Hal Xlugq li taw lil din it-
triq isem hekk sabih, melodjuz u storiku bhal dan: IT-TRIQ TAX-XAMA”’!

